
Scozia Sceglierà
Sò elli cumè noi
Figlioli d’una terra
D’una terra d’eroi,
D’un paese chi spera.

Sò elli cumè noi
À crede in ciò chì vale
À chere i rinnovi
Quand’ùn sorge chè male.

Sò elli cumề voi
A sunnià u megliu
È per scantà l’annoi
Ognunu dice : « Scegliu »

Donne, omi è zitelli
SCOZIA hà da andà
Ma sceglieranu elli
A strada à piglia.

Sò elli cumè voi
À dì universale
È senza falzi nodi
Slibrà e soie l’ale.

Sò elli cumè voi
D’una storia speziale
Sò elli cumè voi
In cerca d’ideale.

Donne, omi è zitelli
Un populu hà da andà
A sceglieranu elli
A soia a Libertà

Sò elli cumè noi

À tene forte in manu
I sogni i più sodi
Chì tanti cori anu.

SCOZIA, SCOZIA sceglieranu

Sò elli cumè voi
È ancu cumè te
È cumề tè chì provi
À sceglie u tò vulè.

Donne, omi è zitelli
SCOZIA hà da andà
Ma sceglieranu elli
A strada à piglia.
Donne, omi è zitelli
Un populu hà da andà
A sceglieranu elli
A soia a Libertà

A sceglieranu elli
A soia a Libertà


